
Klimatske promjene i nužnost stvaranja inkluzivnog, zdravijeg i 
održivog okruženja, nameću potrebu za sistemskim i 
institucionalnim promjenama i u kontekstu savremenog 
urbanističkog planiranja. 

Četvorogodišnji Projekat urbane transformacije Sarajeva (2021-
2025. godine) generalno ima za cilj da pruži podršku 
modernizaciji sistema integralnog urbanističkog planiranja u 
Kantonu Sarajevo i stvaranje boljih uslova za održiv 

socioekonomski razvoj, otporan na klimatske promjene. 

Projekat finansira švicarski Državni sekreterijat za ekonomske 
poslove (SECO). Ova projektna inicijativa je usklađena sa 
vanjskopolitičkom strategijom Švicarske (2020-2023. godine) i 
dio je švicarske tradicionalne podrške tranziciji BiH ka socijalno 
inkluzivnoj tržišnoj ekonomiji, decentralizovanom političkom 
sistemu i evropskim integracijama. Takođe, Sektor za 
finansiranje infrastruksture (WEIN) koji djelujuje u okviru SECO, 
ima dugogodišnju tradiciju djelovanja u urbanim sredinama 
radeći na jačanju gradske i ekonomske infrastrukture.  

 

Švicarski program saradnje za BiH (2021-2024. godine) 
podržava angažman građana i građanki na oblikovanju vladinih 
politika kroz inkluzivan, aktivan pristup. Građani treba da utiču 
na javne politike i ostvare znatno veću korist od javnih usluga. 
Pristup je posebno primjenjiv u oblasti kreiranja urbanog 

okruženja i života u gradovima. 

Partneri u projektu i centri stručnog znanja za njegovu 
implementaciju su Švicarski savezni institut za tehnologiju 
u Cirihu (ETHZ) i renomirani konsultantski tim sačinjen od 
švicarskih i bh. kompanija. Grad Cirih će u okviru saradnje 
sa Gradom Sarajevom osigurati dodatnu komplementarnu 
podršku ukupnim intervencijama. Ovo će stvoriti odličnu 
bazu za razmjenu znanja i iskustva u oblasti planiranja 
razvoja modernih gradova. 

Sa druge strane, Vlada Kantona Sarajevo i Zavod za planiranje 
razvoja Kantona Sarajevo će pružiti svu neophodnu političku, 
logističku i kadrovsku podršku za realizaciju projekta i uspostavu 
novog inkluzivnijeg sistema savremenog urbanističkog planiranja.  

 
URBANIZAM I SARAJEVO – ŠANSE ZA 
RAZVOJ 
 
Sarajevo je nesporno vibrantna kulturna prijestolnica u ovom 
dijelu Evrope. Grad je nažalost propustio priliku da iskoristi 
poslijeratnu izgradnju kao instrument za dugoročni održivi razvoj. 
Kulturni, ekonomski i ekološki aspekti života u Sarajevu još uvijek 
nisu na odgovarajući način integrisani u projekcije razvoja što je 
posljedica neuravnoteženog, neplanskog i fragmentiranog 

poslijeratnog urbanog razvoja.  

 
 
PLANIRANJEM DO TRANSFORMACIJE 
 
Projekta urbane transformacije Sarajeva je dizajniran na način da 
donosi odgovore na postojeće nedostatke u sistemu i praksama 
urbanističkog planiranja, integraciju i građana i učešće svih 
zainteresovanih strana, uključivanje ekološkog aspekta u razvoj 
grada, korištenje najmodernijih alata i praksi za izradu 

Urbanističkog plana. 

Podrška građanima i institucijama Kantona Sarajevo osigurat će 
se kroz tri ključne komponente: jačanje institucionalnih kapaciteta 
(I), primjenom inkluzivnih praksi urbanističkog planiranja (II), te 
urbanom transformacijom (III). 

SAVREMENI, EKOLOŠKI I INKLUZIVNI 
RAZVOJ GRADOVA 

Uz podršku ovog projekta, institucije će unaprijediti svoje 
kapacitete i prakse urbanog planiranja i upravljanja zasnovane 
na pouzdanim podacima, kvalitetnoj analizi i konsultacijama sa 

širokim spektrom zainteresovanih strana. 

 
KO SU KORISNICI PROJEKTA? 
 
Ključni korisnici projekta su Vlada Kantona Sarajevo, Univerzitet 
u Sarajevu, Grad Sarajevo, sarajevske općine Stari Grad, 
Centar, Novo Sarajevo i Novi Grad, Grad Istočno Sarajevo, kao 
i predstavnici organizacije civilnog društva i privatni sektor.  

Indirektno, od projekta će imati koristi svi stanovnici Sarajeva. 
Sarajevski kanton pokriva oko 4.9% teritorije Bosne i 
Hercegovine, sa procijenjenim brojem stanovnika od oko 
413.593 (2013).  

 
OČEKIVANI REZULTATI PROJEKTA 
NA INSTITUCIONALNOM NIVOU 
 
Na institucionalnom nivou se očekuje jačanje kapaciteta i 
stvaranje participativnog sistema urbanističkog planiranja što 
će osigurati preduslove za održivo, inkluzivno i transparentno 
urbanističko planiranje u Kantonu Sarajevu. 

Implementacija projekta će donijeti sljedeće institucionalne 
pomake: 

• Razvijenu legislativu i vodiče 

• Funkcionalan novi sistem za urbanističko planiranje 

• Unaprijeđene kadrovske kapacitete vladinih službenika 

• Uspostavljene mehanizme za participativno urbanističko 
planiranje 

• Unapređenja u oblastima akademskog obrazovanja i 
istraživanja 

Projekat će omogućiti ključan razvoj znanja za primjenu 
najsavremenijih praksi i inovativnih pristupa urbanističkom 

planiranju što praktično znači:  

• Razrađen i testiran urbanistički plan 

• Vizualizirano urbanističko planiranje 

• Veće znanje i razmijenjene uspješne švicarske prakse 
primjenjive od strane lokalnih stručnjaka za urbanističko 
planiranje 

Urbana transformacija odabranih područja će služiti kao model 
za novi pristup urbanističkom planiranju i akcelerator 
participativne prakse urbanističkog planiranja što će rezultirati: 

• Dizajniranjem urbanističkih prototipa sa velikim 
potencijalom za dalju primjenu 

• Provedenim malim intervencijama za modernizaciju javnih 

prostora 

 

 

SAŽETAK PROJEKTA: 

 

NAZIV:  

Projekat urbane transformacije Sarajeva 

 

DOMENA: 

Lokalana uprava i opštinske usluge 

 

ZEMLJA / REGIJA:  

Bosna i Hercegovina 

 

PARTNERI: 

Vlada Kantona Sarajevo, Grad Sarajevo, općine Stari Grad, 

Centar, Novo Sarajevo i Novi Grad, Univerztet u Sarajevu, 

Grad Istočno Sarajevo, Matica BiH 

 

POLAZNA TAČKA / POZADINA:  

Projekat je posebno značajan imajući u vidu važnost i nužnost 

novog integrativnog participativnog pristupa urbanističkom 

planiranju gradova, koje će uspješno odgovoriti na izazove 

klimatskih promjena i biti u funkciji inskuzivnijeg 

socioekonomskog rasta. 

 

CILJ PROJEKTA:  

Cilj projekta je podrška Kantonu Sarajevo za razvoj u 

oblastima institucionalnog jačanja, primjene najsavremenijih 

evropskih praksi urbanističkog planiranja i urbane 

transformacije. 

 

CILJNA GRUPA: 

Institucije i građani Kantona Sarajevo 

 

BUDŽET:  

4,5 miliona CHF (SECO) 

 

TRAJANJE:  

od 2021. do 2025. godine 

